
Yãmb yãame, lak kʋɩlg sã n be yãmb yembr fãa zak
noore, t'a sood a pʋgẽ, raar fãa noor a nu, fo yetame

tɩ rẽgd na n paa a yĩngẽ wã baa kɩdg bɩɩ?

Yii a Abɩɩ Hʋrayrat nengẽ, (Wẽnd yard be a yĩnga): m wʋma Wẽnd Tẽn-tʋʋmã (Wẽnd
pʋʋsg lɑ A tɩlgr be ɑ yĩngɑ) t'a yetẽ: «Yãmb yãame, lak kʋɩlg sã n be yãmb yembr fãa
zak noore, t'a sood a pʋgẽ, raar fãa noor a nu, fo yetame tɩ rẽgd na n paa a yĩngẽ wã
baa kɩdg bɩɩ?» La b yeel yã: baa fʋɩ ka na n pa a rẽgdẽ wã ye. La a yeel yã: «ad rẽnda

yaa wala Pʋʋs-rãmb a nu wã, Wẽnd yẽesda tʋʋm-tuuti wã ne rẽnda».
[Naṣʋn Ṣahɩɩhʋn (Gom-sikdem sẽn manege)] [B zemsa taab a zugu (A Al-Bʋẖaariy la a Muslim n reeg-a)]

Nabiyaamã (Wẽnd pʋʋsg lɑ A tɩlgr be ɑ yĩngɑ) a wõnesa wakat a nu wã, a sẽn yẽesd la a
yaafd zũnuub bãanegã la yel-tuuti wã, ne kʋɩlg sẽn be ned zak noore, t'a sood beenẽ, raar
fãa noor a nu, rẽnd rẽgdã ka na n kell baa fʋɩ ye.

